[image: image4.png]Nafarroako Gobernua
Eledunaren Bulegoa

GOBERNU BILKURA





[image: image1.png]PRENTSA AGIRIA






Astelehenean, 2007ko azaroaren 19an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EMAKUMEENGANAKO INDARKERIAREN AURKAKO NAZIOARTEKO EGUNA 

Nafarroako Gobernuaren adierazpena 

Astelehenean, 2007ko azaroaren 19an. Heldu den azaroaren 25ean, igandearekin, Emakumeenganako Indarkeriaren Aurkako Nazioarteko Eguna dela-eta, Nafarroako  Gobernuak ondokoa adierazi nahi du:
1-Haren gaitzespena eta errefusa ondoan aipatzen diren funtsezko Giza Eskubideak urratzen dituen edozein ekintza edo adierazpenaren aurrean: emakumeen eskubidea berdintasun egoeran bizitzeko, hau da, beren ideiak libreki adierazteko arlo publiko eta pribatuan baita etxeko arloan ere; pentsatzeko eskubidea; pertsonalki eta profesionalki beren burua proiektatzeko eskubidea, eta edozein arlotan hiritar oso gisa gozatu eta bizitzeko eskubidea.
2-Emakumeenganako genero-indarkeria modu desberdinetara egiten dela, batzutan esplizituki eta bestetan maltzurkerien bidez, hau da, antzemateko zailago.
3-Emakumeenganako genero-indarkeriak jatorri kultural, sozial eta matxista dauka, eta estrukturala eta unibertsala da, eta historikoki emakumeek jasan izan duten genero-desberdintasun eta baztertzearen ondorioa da.

4-Nafarroako Gobernuak  konpromisoa hartzen du behar diren neurri guztiak martxan jartzeko emakumeen aurkako edozein indarkeri mota saihesteko. Eta hori guztia kontutan izanik uztailaren 2ko 22/2002 Foru Legea, sexu erasoen aurkako neurri integralak hartzeari buruzkoa, eta haren ondoko erregelamendua; Erakundeen arteko hitzarmena etxean tratu txarrak eta/edo sexu erasoak jaso dituzten emakumeei laguntza integrala emateko, eta haren jarduteko protokoloa; Nafarroako Foru Komunitateko Emakume eta Gizonen arteko Aukera Berdintasunaren I. Plana (2006-2010).
Nafarroako Gobernuak gonbidapena luzatzen die herritarrei heldu den azaroaren 23an, ostiralarekin, Iruñean eginen den elkarretaratze isilean. Hitzordua 12.00etan da Vinculo plazan, Nafarroako Berdintasunerako Institutuaren aurrean.

LANDA GARAPEN ETA INGURUMEN DEPARTAMENTUA 

Foru Gobernuak oniritzia eman dio Nafarroako Ubideko eremu ureztagarriko VII., VIII., IX. eta X. sektoreetako lursailak berrantolatzeari eta ureztatze sail bilakatzeari

Ondorioz, dagoeneko abian da Nafarroako Ubidea eraikitzeko lehen faseko jarduera eremuko lursailak berrantolatzeko prozesua 

Astelehenean, 2007ko azaroaren 19an. Nafarroako Gobernuak, lau foru dekreturen bidez, oniritzia eman dio Nafarroako Ubideko eremu ureztagarriko VII., VIII., IX. eta X. sektoreetako lursailak berrantolatzeari eta ureztatze sail bilakatzeari. Dekretu horiek onartuta, dagoeneko abian da Nafarroako Ubidea eraikitzeko lehen faseko jarduera eremuko lursailak berrantolatzeko prozesua, 23.611 ha ureztagarritan, 5.064 jaberengan eta 29 udalerritan eragina izango duena.
23.611 ha horietatik, 2.213 ha (I. sektorea eta II-1. sektorea) prest eta ureztatzeko moduan daude; izan ere, ustiapena abian jartzeko administrazio arloko baldintza guztiak betetzen dituzte. 3.365 ha-tan (II-2. eta III. sektoreak) lanak egiten ari dira eta lehen ureztatze kanpaina 2008ko udaberrian hasiko da. Beste 7.227 ha-tan, berriz, lursailak berrantolatzeko akordioa onartu dute (IV-1. sektoretik IV-4. sektorera), eta ondorioz, jabeek dagoeneko badakite zer lursail esleituko dizkieten; era berean, sektore horietako eraikuntza proiektuak idazten ari dira. 

Lursailak berrantolatzeko fasean dira, era berean, IV-5. sektoreko 1.950 ha eta V. sektoreko 1.219 ha. Hain zuzen ere, berrantolaketa prozesuko oinarriak prestatzen ari dira; hau da, jabe bakoitzak zer lursail utzi beharko dituen eta lursail horietako lurzoruaren kalitatea adierazten duen dokumentua. Gainera, 822 ha-tan (VI. sektorea) dagoeneko onartu dituzte lursailak berrantolatzeko oinarriak.

Abenduaren 22ko 12/2005 Foru Legean xedatutakoari jarraituz, “Aguacanal” sozietatea ari da lursailak berrantolatzeko azpiegiturak (bideak eta saneamendu sarea) eraikitzen; era berean, gutxienez ere 5 hektarea dituen ureztatze unitate bakoitzera ura eramango duten ureztatze sareak eraikitzen ere sozietate hori ari da; hots, Nafarroako Ubideko eremu ureztagarriko kontzesioa duen sozietatea. Kontzesio hori Landa Garapen eta Ingurumen Departamentuak eman zuen, “Riegos del Canal de Navarra, S.A.” sozietatearen bidez, eta 2006ko irailaren 29an sinatu zuten kontratua. Gaur egun, Nafarroako Ubideko eremu ureztagarriko 5.578 ha amaituta daude edo eraikitzen ari dira, eta 7.227 ha-tan proiektua idazten ari dira. Beraz, eremu ureztagarriko %50ean lanean ari direla esan dezakegu. 

VII Sektorea


VII. sektoreak Beire udalerriaren zati bat hartzen du, eta 2.200 ha inguruko azalera du. Horietatik, 1.352 ha inguru ureztatze sail bilakatuko dituzte, eta 200 ha inguru berriztatuko dituzte. Eremuaren behin-behineko mugak honako hauek dira: iparraldean, San Martin de Unx; ekialdean, Pitillas eta Uxue; mendebaldean, Olite; eta hegoaldean, Pitillas. Nekazaritza arloko azpiegiturei dagokienez, honako hauek egin beharko dituzte: hasteko, lursailen antolamendua ureztatze sistemak behar duen egiturara egokitzeko beharrezkoak diren lanak, eta ondoren, sektorea ureztatze sail bilakatzeko eta berriztatzeko beharrezkoak diren lanak. Horretarako, honako lan hauek egin beharko dituzte: Nafarroako Ubideko hargunea, sektoreko eta eremuko oinarrizko sarea, eta ura presiopean banatzeko sarea (ureztatze unitateak hornitzen dituzten ur-harguneetaraino edo lursailetako ureztatze sistemetaraino).


VII. sektoreko ustiategietako oinarrizko azalerari dagokionez, beheko eta goiko mugak honako hauek izango dira: lehorreko sailetan 25 eta 125 ha, hurrenez hurren, eta ureztatze sailetan, berriz, 5 eta 25 ha. Muga horiek erabiliko dituzte ustiategi bideragarriak sortzeko laguntzak emateko, eta eraldatzeko eta lursailetan instalazioak egiteko laguntzak emateko mugen erregimena ezartzeko, besteak beste. Bitariko ustiategietan (lehorreko eta ureztatze bidezko sailetan) mantentze indizea (ureztatze bidezkotik lehorrekora) 5,0koa izango da. Hortaz, ureztatze unitateetako erregimena ezartzeko, ureztatze sailaren oinarrizko azalera 5 ha-koa izango da.

Gutxieneko labore unitateen azalerari dagokionez, lehorreko sailetan 25 ha-koa izango da, eta 5 ha-koa ureztatze sailetan. 

VIII. sektorea


VII. sektoreak Uxue udalerriaren zati bat hartzen du, eta 1.136 ha inguruko azalera du. Horietatik, 234 ha inguru bilakatuko dituzte ureztatze sail. Eremuaren behin-behineko mugak honako hauek dira: iparraldean, Corral de Ibáñez eta Altos de Santa Fe; ekialdean, Urtiaga amildegia; mendebaldean, Beire; eta hegoaldean Pitillas eta Pozo Pastor amildegia. 


VII. sektoreko ustiategietako oinarrizko azalerari dagokionez, beheko eta goiko mugak honako hauek izango dira: lehorreko sailetan 25 eta 125 ha, hurrenez hurren, eta ureztatze sailetan, berriz, 5 eta 25 ha. Muga horiek erabiliko dituzte ustiategi bideragarriak sortzeko laguntzak emateko, eta eraldatzeko eta lursailetan instalazioak egiteko laguntzak emateko mugen erregimena ezartzeko, besteak beste. Bitariko ustiategietan (lehorreko eta ureztatze bidezko sailetan) mantentze indizea (ureztatze bidezkotik lehorrekora) 5,0koa izango da. Hortaz, ureztatze unitateetako erregimena ezartzeko, ureztatze sailaren oinarrizko azalera 5 ha-koa izango da.

Gutxieneko labore unitateen azalerari dagokionez, lehorreko sailetan 25 ha-koa izango da, eta 5 ha-koa ureztatze sailetan.  

IX. sektorea 


IX. sektoreak Pitillas, Murillo el Cuende eta Santacara udalerrien zati bat hartzen du eta 3.500 ha inguruko azalera du. Horietatik, 1.365 ha inguru bilakatuko dituzte ureztatze sail, eta 558 ha inguru berriztatuko dituzte. Lursailak berrantolatzeko eremuaren behin-behineko mugak honako hauek dira: iparraldean, Olite, Beire eta Uxue; ekialdean, Nafarroako Ubidea, Santacara eta Arasa amildegia; mendebaldean, Olite eta Caparroso; eta hegoaldean NA-124 Caparroso-Carcastillo errepidea eta Bayungako ohiko ureztatze saila.

VII. sektoreko ustiategietako oinarrizko azalerari dagokionez, beheko eta goiko mugak honako hauek izango dira: lehorreko sailetan 32 eta 160 ha, hurrenez hurren, eta ureztatze sailetan, berriz, 5 eta 25 ha. Muga horiek erabiliko dituzte ustiategi bideragarriak sortzeko laguntzak emateko, eta eraldatzeko eta lursailetan instalazioak egiteko laguntzak emateko mugen erregimena ezartzeko, besteak beste. Bitariko ustiategietan (lehorreko eta ureztatze bidezko sailetan) mantentze indizea (ureztatze bidezkotik lehorrekora) 6,4koa izango da. Ureztatze unitateetako erregimena ezartzeko, ureztatze sailaren oinarrizko azalera 5 ha-koa izango da.

Gutxieneko labore unitateen azalerari dagokionez, lehorreko sailetan 32 ha-koa izango da, eta 5 ha-koa ureztatze sailetan.

X. sektorea 

X. sektoreak Murillo el Fruto eta Santacara udalerrietako zati bat hartzen du eta 1.572 ha inguruko azalera du. Horietatik, 697 ha inguru bilakatuko dituzte ureztatze sail. Lursailak berrantolatzeko eremuaren behin-behineko mugak honako hauek dira: iparraldean, Murillo el Fruto; ekialdean, Aragoi ibaia; mendebaldean Santacarako herrigunea; eta hegoaldean, NA-124 Caparroso-Carcastillo errepidea eta Bayunga ubidea.


VII. sektoreko ustiategietako oinarrizko azalerari dagokionez, beheko eta goiko mugak honako hauek izango dira: lehorreko sailetan 36 eta 180 ha, hurrenez hurren, eta ureztatze sailetan, berriz, 5 eta 25 ha. Muga horiek ustiategi bideragarriak sortzeko laguntzak emateko, eta eraldatzeko eta lursailetan instalazioak egiteko laguntzak emateko mugen erregimena ezartzeko erabiliko dituzte, besteak beste. 

Bitariko ustiategietan (lehorreko eta ureztatze bidezko sailetan) mantentze indizea (ureztatze bidezkotik lehorrekora) 7,2koa izango da. Ureztatze unitateetako erregimena ezartzeko, ureztatze sailaren oinarrizko azalera 5 ha-koa izango da.

Gutxieneko labore unitateen azalerari dagokionez, lehorreko sailetan 36 ha-koa izango da, eta 5 ha-koa ureztatze sailetan.

LANDA GARAPEN ETA INGURUMEN DEPARTAMENTUA

Nafarroako Gobernuak 3 milioi €-ko urte anitzeko gastua baimendu du nekazaritza produktuen eraldaketa eta komertzializazio baldintzak hobetzera bideratutako diru-laguntzetarako

Astelehenean, 2007ko azaroaren 19an. Foru Gobernuak 3 milioi €-ko urte anitzeko gastua baimendu du Nafarroako nekazaritza produktuen eraldaketa eta komertzializazio baldintzak hobetzera bideratutako diru-laguntzen eskaerak tramitatzeko.

Zehazki, 3 milioi €-ko zenbateko horretatik, 1 milioi € 2008ko aurrekontuetatik ordainduko da; gainerakoa (1,9 milioi €), 2010eko aurrekontuetatik. 

Astelehenean, 2007ko azaroaren 19an. Foru Gobernuak 3 milioi €-ko urte anitzeko gastua baimendu du Nafarroako nekazaritza produktuen eraldaketa eta komertzializazio baldintzak hobetzera bideratutako diru-laguntzen eskaerak tramitatzeko.

Zehazki, 3 milioi €-ko zenbateko horretatik, 1 milioi € 2008ko aurrekontuetatik ordainduko da; gainerakoa (1,9 milioi €), 2010eko aurrekontuetatik. 

Nafarroako Gobernuak 3 milioi €-ko urte anitzeko gastua baimendu du nekazaritza produktuen eraldaketa eta komertzializazio baldintzak hobetzera bideratutako diru-laguntzetarako

Astelehenean, 2007ko azaroaren 19an. Foru Gobernuak 3 milioi €-ko urte anitzeko gastua baimendu du Nafarroako nekazaritza produktuen eraldaketa eta komertzializazio baldintzak hobetzera bideratutako diru-laguntzen eskaerak tramitatzeko.

Zehazki, 3 milioi €-ko zenbateko horretatik, 1 milioi € 2008ko aurrekontuetatik ordainduko da; gainerakoa (1,9 milioi €), 2010eko aurrekontuetatik. 

LURRALDEAREN ANTOLAMENDU ETA ETXEBIZITZA DEPARTAMENTUA
Iruñeko bide sareko Hegoaldeko sarbideei buruzko informazio azterketa Proiektu Sektorial deklaratu da

Astelehenean, 2007ko azaroaren 19an.  Nafarroako Gobernuak Udalez gaindiko Proiektu Sektorial (UPS) deklaratu du “Iruñeko bide sareko Hegoaldeko sarbideei buruzko informazio azterketa”, Herri Lan, Garraio eta Komunikazio Departamentuak sustatzen duena.
Espedientea jende aurrean jarriko da hogeita hamar eguneko epeaz eta aldi berean audientzia emanen zaie aurreikusten diren lanek ukitzen dituzten udalei. Espedientea kontsultatzen ahal da Lurraldearen Antolamendu eta Etxebizitza Departamentuan (Iruñeko Armada etorbidea, 2, 3. maila).

Herri Lan, Garraio eta Komunikazio Departamentuak aipatu informazio azterketa aurkeztu zuen 2007ko apirilaren 13an. Azterketarekin batera Ingurumenaren Gaineko Eragin Azterketa ere aurkeztu zen, Ingurumenaren gaineko Eraginaren Deklarazia tramitatzeko ondorioetarako eta hautatzen den alternatiba Udalez gaindiko Proiektu Sektorial. Gisa onartzeko.

Proiektatu diren sarbide berriek, funtsean,  “T” bat osatzen dute. Zeharkako ardatza –ekialde/mendebalde- Donapeko Gainetik doan bide bat da, Nafarroako Unibertsitateko kanpuseko hegoaldean, eta Zizur Txikiko errepidea eta Nafarroa etorbidea lotzen ditu, eta ardatz ortogonalak –iparra/hegoa-, alegia, Iparreko Ingurabidea eta Ezkirotzeko errepidea elkartzen diren lotunetik abiatzen den bideak, bat egiten du zeharkako bidearekin Cordovillako jatorrizko guneko sarbidean eta bukaeran Unibertsitateko errepidearekin ere lotzen da.
BESTE ERABAKI BATZUK
Arestian aipatutakoez landara, Nafarroako Gobernuak ondoko gaiak ere onetsi ditu:

Lurraldearen Antolamendu eta Etxebizitza Departamentua
-Proiektu Sektorial deklaratu da goi presioko urez hornitzeko proiektua (IV . eta V. Faseak), Agoizko Udalak sustatua

Herri Lan, Garraio eta Komunikazio Departamentua

-Gobernuak hitzarmen bat sinatuko du Urdazubiko Udalarekin N-121-B errepideko zeharbidea berritzeko

-Gobernuak baimena eman du Nafarroako errepideetako bideko segurtasun azterketak kontratatzeko 2008-2011 aldian.

-Gobernuak baimena eman du Nafarroako Errepideen Sarearen ezaugarri fisiko eta geometrikoen inbentarioa gaurkotzeko lanak kontratatzeko (2008-2011).
Familia, Gazteria, Kirol eta Gizarte Gaietako Departamentua

-300.000 euroko emergentziazko dirulaguntza humanitarioa onetsi da “Sird” zikloiak Bangladeshen kaltetutako presonentzat.

-26.000 euroko dirulaguntza onetsi da Osasun Fundazioarentzat, futbolari buruzko prestakuntza eta sustapen programa egin dezan. 

Toki Administrazioko Departamentua
-Peraltako hegaleko ezponda egonkortzeko obrek ukitzen dituzten eskubide eta ondasunak okupatzea presakoa dela deklaratu da.

-Aezkoako Hiriberriko Batzorde Kudeatzailea izendatu da.

-Eritze (-Itzako) kontzejuak armarri propioa izanen du.

Osasun Departamentua

-Gobernuak hainbat urtetarako finantzaketa onetsi du Osasun Zientzietako ikerkuntza proiektuetarako.

Lehendakaritza, Justizia eta Barne Departamentua

-Segurtasun Batzordeko Nafarroako Gobernuaren ordezkariak izendatu dira.

